
СПІС УМОЎНЫХ АБАЗНАЧЭННЯЎ
ІТ XE "ІТ"  – інфармацыйныя тэхналогіі
LJ XE "LJ"  – LiveJournal
РЭФЕРАТ НА ТЭМУ “ВЫКАРЫСТАННЕ ІНФАРМАЦЫЙНЫХ ТЭХНАЛОГІЙ У ВЫВУЧЭННІ МАТЫЎНАЙ ПРАСТОРЫ СУЧАСНАЙ БЕЛАРУСКАЙ ПАЭЗІІ”
Уводзіны
Практычна ва ўсіх сферах навуковай дзейнасці актыўна выкарыстоўваюцца інфармацыйныя тэхналогіі (далей – ІТ XE "ІТ" ). Трэба, аднак, адзначыць, што ў гуманітарных навуках магчымасці ІТ прымяняюцца ў меншай меры, чым у дакладных. Пры гэтым, пра кожную з гуманітарных навук варта весці асобную гаворку, бо кожная з іх мае сваю спецыфіку. Так, калі ў мовазнаўстве нават сфарміравалася асобная галіна – камп’ютарная лінгвістыка, то ў літаратуразнаўстве ІТ выкарыстоўваюцца з пэўнай асцярожнасцю. Гэта тлумачыцца няўдалым досведам фармальнай школы, якая творчасць разглядала як стварэнне “прыёмаў” і сваю задачу бачыла ў дакладным, матэматычным іх вывучэнні. Ні ў тэарэтычным, ні ў гісторыка-літаратурным плане фармалізм не апраўдаў сябе. Так, абсалютызацыя матэматычных метадаў магла прывесці да падобных заяў: “Если мы разделим отношения согласных к гласным Брюсова и Пушкина, и средние длины слов, и частные перемножим, то получим, что трудность прочтения брюсовского "Памятника" в 1,35 раза более таковой "Памятника" Пушкина” [8, 11], якія не толькі ў асяродку літаратуразнаўцаў выклікаюць камічны эфект. 
Пры адпаведным валоданні літаратуразнаўцамі асновамі камп’ютэрнага праграмавання было б магчымым стварэнне праграм, якія дазвалялі б даследаваць рытміку, фоніку. Але, па-першае, вызначэнне гэтых асаблівасцей не адымае шмат часу і з’яўляецца для літаратуразнаўцаў элементарным, то бок, рытмічную структуру верша прасцей і хутчэй вызначыць “уручную”, чым пісаць для гэтага адмысловыя праграмы, па-другое, камп’ютарызацыя літаратуразнаўства па сутнасці стане вяртаннем да матэматычнай паэтыкі з яе памылкамі і пралікамі. Статыстычныя метады патрабуюць сувымерных адзінак падліку, адпаведна і камп’ютарная лінгвістыка, і паэтыка імкнуцца да максімальнай нармалізацыі мовы, ліквідацыі ўсіх яе асаблівасцей, якія перашкаджаюць фармалізацыі, неабходнай для дасягнення аўтаматызму мовы. Таму нейкія ўнікальныя, непаўторныя асаблівасці аўтарскага стылю, гульня слоў пры такім падыходзе рызыкуюць застацца па-за ўвагай.
Такім чынам, выкарыстанне ІТ XE "ІТ"  у беларускім літаратуразнаўстве, як і ў літаратуразнаўстве ў цэлым, досыць абмежавана. Яно зводзіцца ў асноўным да:
· афармлення навуковых прац (набор, карэктура, рэдактура);
· захоўвання і сістэматызацыі інфармацыі (навуковых прац, даследуемых тэкстаў);
· пошуку інфармацыі;
· стварэння прэзентацый па выніках навуковых прац.

Мэта дадзенай працы – вызначыць, наколькі эфектыўна і мэтазгодна выкарыстанне ІТ XE "ІТ"  у вывучэнні матыўнай прасторы сучаснай беларускай паэзіі.

Дзеля гэтага былі пастаўлены наступныя задачы:
· азнаёміцца з літаратурай, у якой разглядаецца выкарыстанне ІТ XE "ІТ"  у філалогіі;
· вызначыць магчымыя метады выкарыстання ІТ XE "ІТ"  у вывучэнні матыўнай прасторы сучаснай беларускай паэзіі;
· праверыць эфектыўнасць прымянення ІТ XE "ІТ"  у даследаванні абранай тэмы.
Раздзел 1. Агляд літаратуры

Так як літаратуразнаўцамі ІТ XE "ІТ"  выкарыстоўваюцца недастаткова актыўна, то адпаведна і прац, прысвечаных ІТ у літаратуразнаўстве, няшмат. У беларускім літаратуразнаўстве адной з найбольш грунтоўных прац, прысвечаных выкарыстанню ІТ у вывучэнні літаратуры з’яўляецца манаграфія І. В. Жука “Празаічны тэкст: дынаміка рытмавага існавання”. У гэтай працы ўпершыню ў гісторыі літаратуразнаўства апісваецца механізм атрымання з дапамогай камп’ютарнай апрацоўкі тэксту метрычных аўтарскіх эталонаў і разгледжана сістэма іх дынамічнага ўзаемадзеяння. 

У сваёй працы І. В. Жук арыентаваўся на кнігу В. С. Баеўскага “Лінгвістычныя, матэматычныя, семіятычныя і камп’ютарные мадэлі ў гісторыі і тэорыі літаратуры”. Праблемы гісторыі і тэорыі літаратуры аўтар спрабуе вырашыць з дапамогай статыстыкі, тэорыі верагоднасці, логікі і камп’ютарнага мадэлявання. Будуецца моўная мадэль літаратурнай з’явы, праводзіцца яе матэматычная апрацоўка, пры гэтым выкарыстоўваюцца камп’ютарныя праграмы, пасля чаго вынік аналізу пераносіцца на літаратурную з’яву, якая і ёсць прадметам вывучэння.
К. В. Вігурскі і І. А. Пільшчыкаў у артыкуле “Інфарматыка і філалогія. Праблемы і перспектывы ўзаемадзеяння” даказваюць мэтазгоднасць выкарыстання ІТ XE "ІТ"  у філалогіі, але разам з тым звяртаюць увагу і на праблемы, якія могуць узнікнуць.
Цікавасць літаратуразнаўцаў, у тым ліку і беларускіх, апошнім часам выклікае сеціратура. Сеціратурай у шырокім сэнсе слова прынята называць літаратурныя творы, якія існуюць не на старонках друкаваных выданняў, а выкладзены ў Інтэрнэце. Канечны прадукт сеціратуры, размешчаны ў сусветнай сетцы, можа  час ад часу рэдагавацца  і быць даступным адначасова многім карыстальнікам. Існаванню беларускай літаратуры ў сетцы Інтэрнэт прысвечаны артыкул Лады Алейнік “Неабсяжная прастора LIVEJOURNAL”. Тую ж тэму, але больш падрабязна і аналітычна, раскрывае Маргарыта Аляшкевіч у артыкулах “Благасфера vs Папера” і “Думаць пра блогі шкодна для здароўя”, дарэчы будзе сказаць, што гэтыя тэксты з’явіліся ў прыватным блогу даследчыцы (http://karshytal.livejournal.com/) раней, чым у папяровым выданні. Праблеме суіснавання “традацыйнай” літаратуры і сеціратуры прысвечаны артыкул літаратуразнаўцы, літаратурнага крытыка Ірыны Шаўляковай “Культурны двубой, або Сеціратура XE "Сеціратура"  = літаратура?”. 
Нягледзячы на тое, што стаўленне да сеціратуры досыць неадназначнае, але гэтая тэма насамрэч з’яўляецца перспектыўнай і вартай распрацоўкі. Першыя крокі ў гэтым накірунку айчыннымі літаратуразнаўцамі ўжо зроблены, і, мяркуючы па з’яўленні ўсё новых і новых напрацовак, можна чакаць грунтоўнага і ўсебаковага даследавання.
Раздзел 2. Методыка даследавання
Вышэй ужо вялося пра тое, што ў вывучэнні літаратуры ІТ прымяняюцца пераважна:

1. дзеля пошуку інфармацыі;
2. пры афармленні навуковых прац;
3. для стварэння прэзентацый па выніках даследавання;
4. у выглядзе адмысловых праграм;
5. праз выкарыстанне магчымасцей сацыяльных сетак.
У філалогіі наогул ІТ выкарыстоўваюцца таксама дзеля стварэння тэставых заданняў, аднак у літаратуразнаўстве мэтазгоднасць тэстаў як формы кантролю ведаў выглядае досыць сумніўнай. 

2.1. Пошук на спецыялізаваных сайтах і ў электронных бібліятэках
Больш плённым з’яўляецца пошук на спецыялізаваных сайтах і ў электронных бібліятэках. Для прыкладу, разгледзем магчымыя варыянты пошуку літаратуразнаўчых крыніц па тэме “Матыўная прастора паэзіі”. Тэма знарок фармулюецца досыць абагулена, так як матыўная прастора беларускай сучаснай паэзіі амаль не даследавана на сённяшні дзень. Наогул праблема матывікі распрацоўвалася ў беларускім літаратуразнаўстве толькі асобнымі навукоўцамі, таму тэрмін “матыўная прастора” пакуль не ўвайшоў нават у шырокі ўжытак. Адпаведна, прадметам пошуку стала больш вузкае паняцце “матывы”. Пошук ажыццяўляўся ў сістэме Google і ў электронным каталогу Нацыянальнай бібліятэкі Беларусі. На слова “матывы XE "матывы" ”, напрыклад, пошукавая сістэма Google прадстаўляе 87 300 вынікаў (гл. малюнак 1), аднак, па-першае, далёка не ўсе яны датычацца непасрэдна матываў як літаратуразнаўчага тэрміну, па-другое, многія з гэтых спасылак змяшчаюць школьныя рэфераты, адказы на экзаменацыйныя пытанні. Зразумела, што гэтыя матэрыялы з’яўляюцца неарыгінальнымі і не ўяўляюць цікавасці для літаратуразнаўцаў.

Абмежаванне запыту, пры якім у пошукавае поле ўводзяцца словы “матывы XE "матывы"  ў паэзіі”, памяншае колькасць спасылак да 39 300. Але, па-ранейшаму, нямногія з гэтых спасылак могуць быць карыснымі пры напісанні ўласнай навуковай працы, бо ў большасці гэта зноў жа спасылкі на матэрыялы для школьнікаў, да таго ж датычацца яны пераважна творчасці класікаў, якая ўжо дастаткова даследавана ў беларускім літаратуразнаўстве. Вынікі пошуку прадстаўлены на малюнку 2. 

Малюнак 1 – Вынік пошуку па запыце “матывы XE "матывы" ”

Малюнак 2 – Вынік пошуку па запыце “матывы XE "матывы"  ў паэзіі”

Электронны каталог Нацыянальнай бібліятэкі Беларусі па тым жа запыце “матывы XE "матывы" ” прапануе ўсяго 490 запісаў (малюнак 3), але тыя з іх, якія датычацца менавіта літаратуразнаўства, сапраўды з’яўляюцца ўнікальнымі аўтарскімі працамі. Гэта не асобныя артыкулы, а манаграфічныя даследаванні, якія ў пераважнай большасці датычацца твораў, што ўжо сталі залатым фондам беларускай літаратуры. Тым не менш, гэтыя працы даюць магчымасць прасачыць развіццё матыўнай прасторы ў паэзіі ХХ – ХХІ стст. і правесці параўнальны аналіз. 
[image: image2.png]I'nasHas Dopym EEN F¥E@ ENG
BneKTpOHHBI 5108 cicrewy annsspercrpuposauK nonssosarensi
Toruk:
www.nlb.by .
nawonaneras susroTeis senaeven  K@TAMON [77.] lapon
Boim Pervcrpauya
Satamoaon?
naewan Ba3oBbiit nouck. Touck no BMAaM AOKYMEHTOR Mouck no cnogapsm 3akasel Tnsnsiit katanor

Hossif nonck

Haiigeno sanvceii 490 [

Astop [

Teowses, Bragmmp Mpiropesiy

PyGanos. A B

Irkarojcxi, Yeesanan Makapagiu (1881
—1931)

Kaganeska, Biktap Awtonasiv (1oktap
dinanariuneix wasyx - 1929—2001)

Onucanme [

et

et

et

et

et

Crpawnga: 12 3 45567 > [1 | 10

Mcixonoruecke Mexawmais woTnsaun. - HosocuGnpek: Usa-80 HosocuBnp roc nea ww-a, 1992 - 216 ¢

‘CouiansHuii cyGbexT moTHas! i AeATensHocTs / Mk coonorin AH Benapycn. - My 1994 - 171 ¢

Bineiickia MaTBIBLI: 3amManejii 2 Harypsl MacT.Yn.Mykwsi / AyT.Takcta ¥.3 Mykwa. - Mu.: Moneima, 1992. - 44 c.

Mareie nipsiki Genapyckara necuspa M.Yapora. - Mu.: BB, 1922

Tonac yanaseunacy: Ipa HEKATOPLIA rYMaHICT. MaTBIBLI § Genapyc. nir. / [AH BCCP, Iu-r nit. ina A.Kynansi. - M.

Hasyka i Taxika, 1970

Fogwsganna [ feiicrane
1992

1994
1992
1922

1970




Малюнак 3 – Вынік пошуку па запыце “матывы XE "матывы" ”. Электронны каталог НБ

2.2. Афармленне навуковых прац
Для афармлення навуковых прац выкарыстоўваюцца такія праграмы, як Microsoft Word, якая дае магчымасць без цяжкасцей і неаднаразова рэдагаваць тэкст. Тэкст, аформлены пры дапамозе Microsoft Word, можа мець у сабе малюнкі, схемы, графікі і да т.п., што дазваляе зрабіць афармленне працы сістэматызаваным, упарадкаваным і наглядным. Microsoft Word на сённяшні дзень з’яўляецца найбольш папулярным з тэкставых працэсараў.
2.3. Стварэнне прэзентацый па выніках даследаванняў
Адным са спосабаў прадставіць інфармацыю з’яўляецца прэзентацыя, стварыць яе можна сродкамі PowerPoint. Прэзентацыя ў PowerPoint – адзін з найбольш простых і распаўсюджаных спосабаў візуалізаваць інфармацыю. Power Point дазваляе інтэграваць ў прэзентацыю відэа- і аўдыёфайлы, ствараць анімацыю. Наяўнасць канструктара, шаблонаў робіць працу па стварэнні прэзентацыі больш лёгкай. Дастаткова эфектыўным падаецца выкарыстанне прэзентацыі ў дадатак да дакладу. Гэта спрашчае слухачам успрыманне матэрыялу, робіць выступленне больш інфарматыўным і пераканаўчым.
2.4. Выкарыстанне адмысловых праграм
Пры вывучэнні менавіта матыўнай прасторы паэзіі, каб зацікавіць школьнікаў ці студэнтаў, можна выкарыстоўваць гульню Wordle XE "Wordle"  © Jonathan Feinberg: http://www.wordle.net/. Гульня дазваляе ствараць “воблакі тэгаў”: у абраным тэксце або корпусе тэкстаў выбіраюцца найбольш часта ўжываемыя словы і самыя частотныя з іх вылучаюцца большым памерам шрыфту. Напрыклад, на малюнку 4 прадстаўлена “воблака тэгаў” XE "\“воблака тэгаў\”"  паводле зборніка паэзіі Вальжыны Морт “Фабрыка слёз”.
Найбольш частымі словамі ў дадзеным прыкладзе з’яўляюцца злучнікі “што”, “як”, “але”, часціца “не”, займеннік “гэта”.  Калі ж не зважаць на службовыя часціны мовы, то найбольш частыя словы “мужчыны”, “дзеці”, “мова”. З гэтага, не будучы знаёмым з творчасцю Вальжыны Морт, можна зрабіць выснову, што галоўныя яе тэмы – чалавечыя стасункі і сацыяльныя праблемы, адпаведна, можна дапусціць, што ў яе паэзіі ёсць месца эратычным і патрыятычным матывам. Першае сцверджанне сапраўды справядлівае. Але патрыятычныя і сацыяльныя матывы XE "матывы" , хоць і прысутнічаюць у творчасці Вальжыны Морт, але, па-першае, маюць досыць нязвыклую трактоўку, па-другое, не з’яўляюцца для паэткі вядучымі, як гэта можа падацца пры разглядзе “воблака тэгаў” XE "\“воблака тэгаў\”" . 

Малюнак 4 – “Воблака тэгаў”. Вальжына Морт
Разгледзім яшчэ некалькі прыкладаў. Нізка вершаў Людкі Сільновай  “Месяц на востраве Патас” выглядае як “воблака тэгаў” XE "\“воблака тэгаў\”"  наступным чынам (малюнак 5). 

Малюнак 5 – “Воблака тэгаў”. Людка Сільнова
Па-першае, можна адзначыць досыць багатую лексіку аўтаркі, па-другое, найбольш частыя словы “сонца”, “ластаўкі”, “неба”, “востраў” дазваляюць меркаваць, што нізка ўяўляе сабой пейзажную лірыку. Наогул, гэтае “воблака тэгаў” мае досыць пастаральны, “цёплы” настрой. Недасведчаны чытач, зрабіўшы такую выснову, не памыліўся б, аднак і не ўлічыў бы, што гэта не проста пейзажная, але яшчэ і філасофская лірыка.
Дастаткова выразнае і ў пэўнай ступені паказальнае “воблака тэгаў” XE "\“воблака тэгаў\”"  паводле паэтычнага зборніка Ігара Бабкова “Solus Rex”, прадстаўленае на малюнку 6. Па ім сапраўды можна рабіць пэўныя высновы пра творчасць гэтага паэта.
 Яго паэзію можна ахарактарызаваць як філасофскую, інтэлектуальную і канцэптуальную, у ёй пераважаюць анталагічныя, экзістэнцыйныя матывы XE "матывы" . Пра гэта сведчыць высокая частотнасць слоў “свет”, “душа”, “каханне”, “смерць”, “самота”, “сон”, “сэрца”, “боль”.

Як бачна прааналізаванага матэрыялу, не заўсёды, дзякуючы праграме Wordle, можна зрабіць справядлівыя высновы адносна творчасці таго ці іншага паэта. Таму, перш чым прапаноўваць, падобнае заданне вучням, выкладчык павінен выбраць найбольш прыдатны матэрыял.

Малюнак 6 – “Воблака тэгаў”. Ігар Бабкоў
2.5. Магчымасці сацыяльных сетак

Акрамя падобных гульнёвых праграм, сучасны даследчык літаратуры актыўна карыстаецца магчымасцямі сацыяльных сетак, з якіх найбольшую цікавасць для літаратуразнаўцаў уяўляе платформа LiveJournal. LiveJournal (LJ XE "LJ" , ЖЖ) – платформа для размяшчэння анлайнавых дзённікаў з наборам наступных функцый: 
· змяшчэнне запісаў, 
· магчымасць іх каментаваць, 
· магчымасць дадаваць іншыя блогі ў фрэндстужку. 
Вядуцца таксама калектыўныя блогі – суполкі. Літаратурным рэдактарам LJ дае магчымасць знаходзіць патэнцыйных аўтараў. У беларускамоўным сегменце LJ такую практыку выкарыстоўваюць рэдактары часопіса “Маладосць” Андрэй Федарэнка, LJ-карыстальнік an_drej, Віка Трэнас LJ-карыстальніца vika_trenas, рэдактар газеты “Літаратура і мастацтва” Ціхан Чарнякевіч, LJ-карыстальнік tsikhan (мал. 7, 8).
Літаратуразнаўцам платформа LJ XE "LJ"  дае магчымасць сачыць за жывым літаратурным працэсам. Часта здараецца так, што новыя творы з’яўляюцца спярша ў прыватных блогах, і толькі пасля ў друкаваных выданнях. Многія аўтары, перакладчыкі, змяшчаючы арыгінальныя тэксты ці пераклады ў сваіх дзённіках, адпачатку разлічваюць на канструктыўную крытыку. “Калектыўны розум” прыхільнікаў творчасці, калег, літаратурных крытыкаў, літаратуразнаўцаў дапамагае выправіць хібы і прывесці тэкст у падрыхтаваны для друку выгляд. 

Малюнак 7 – Запіс у блогу Ціхана Чарнякевіча

Малюнак 8 – Запіс у блогу Вікі Трэнас

Дзеля справядлівасці варта сказаць, што далёка не ўсе блогеры-літаратары гатовыя да сапраўды адкрытага дыялогу і магчымай крытыкі. Ёсць аўтары, якія адкрыта напрошваюцца на кампліменты. “Скажыце, а як увогуле чытаецца? Лёгка? Цікава крыху?” – пытаецца ў сваім блогу ўжо згаданы Андрэй Федарэнка, і, ведаючы крыўдлівасць аўтара, нямногія наважацца адказаць на гэта няўхвальна. Ёсць тыя, хто забараняе ці просіць не каментаваць свае допісы. Так, Сяргей Дубавец – ivansaj – аднойчы заявіў, што яго допісы самадастатковыя і не патрабуюць пасля сябе нейкіх каментарыяў. Падобная пазіцыя сапраўды мае месца. Філосаф, крытык Валянцін Акудовіч, напрыклад, мяркуе, што блог XE "блог"  ставіць аўтара ў пэўную залежнасць ад чытацкай аўдыторыі. З’яўляючыся ў публічнай прасторы, літаратар хоча пабачыць доказ таго, што ён чытаемы. У благасферы распаўсюджаны стэрэатып, што папулярнасць блогера вымяраецца колькасцю каментароў. І, імкнучыся да ўяўнай папулярнасці, літаратар можа “ламаць” свой стыль, імкнучыся быць ухваленым іншымі жж-шнікамі. Крытык, празаік Міхась Южык – iuzhyk –змяшчае ў сваім блогу досыць рэзкія і правакатыўныя пасты на літаратурныя і калялітаратурныя тэмы, пры гэтым адключае функцыю каментавання, змушаючы калег пераносіць дыскусію ў іншыя блогі. 
Для літаратуразнаўцаў блогі адкрываюць магчымасць прымаць удзел у літаратурным працэсе, падтрымліваць сувязь з аўтарам, творчасць якога будзе даследавацца, быць у курсе стасункаў унутры літаратурнага асяроддзя, мець доступ да самых свежых тэкстаў, параўноўваць электронную і друкаваную версіі твораў, звяртацца з пытаннямі да зацікаўленых той жа тэмай блогераў, наладжваць дыскусіі ва ўласных блогах. Такім чынам, зваротная сувязь, магчымасць шырокіх кантактаў – асноўныя вартасці прасторы LJ XE "LJ"  для беларускіх літаратуразнаўцаў.
З недахопаў можна адзначыць не заўсёды належную культуру вядзення палемікі, ананімнасць некаторых удзельнікаў, уяўную ўседазволенасць (“усе роўныя”).
Віртуальная камунікацыя сёння становіцца ўсё больш пашыранай. Паштовыя сервісы, праграмы кшталту ICQ, Skype робяць магчымай імгненную і бесперашкодную сувязь паміж людзьмі, якія знаходзяцца на вялікай адлегласці.

Абмен інфармацыяй, прыватнымі паведамленнямі адбываецца і з дапамогай сацыяльных сетак (Facebook, LiveJournal, інш.). Даступнасць, лёгкасць у выкарыстанні, а часам і ананімнасць, адсутнасць абмежаванняў, строгіх этыкетных рэгламентацый робяць сацыяльныя сеткі досыць прыцягальнымі для абывацеля.

У гэты ж працэс віртуальных стасункаў уцягнуты літаратуразнаўцы, літаратурныя рэдактары, крытыкі. Сетка Інтэрнэт, па-першае, не патрабуе адмысловых навыкаў для карыстання, па-другое, адкрывае перад літаратуразнаўцамі новыя магчымасці. Адна з іх – онлайн-сувязь  паміж чытачом і рэдактарам, чытачом і аўтарам, аўтарам і крытыкам, крытыкам і літаратуразнаўцам. На сайтах пісьменнікаў, у блогах адбываюцца літаратурныя дыскусіі. Неаднойчы нейкая літаратурная праблема абмяркоўвалася спярша на прасторах байнэту, і толькі пасля вынікі інтэрнэт-дыскусій, якія часам перарастаюць у сапраўдныя баталіі, з’яўляюцца ў перыёдыцы, то бок, сеціратура, здараецца, апярэджвае “традыцыйную”, “папяровую” літаратуру.

Раздзел 3. Асноўныя вынікі

На сённяшні дзень філолагам-літаратуразнаўцам мала абыходзіцца  ў сваёй працы аднымі друкаванымі выданнямі. Патрэбная інфармацыя можа быць знойдзена таксама на спецыялізаваных сайтах, у інтэрнэт-бібліятэках. Як паказвае практыка, пры пошуку крыніц менавіта па матыўнай прасторы больш эфектыўным з’яўляецца выкарыстанне інтэрнэт-партала Нацыянальнай бібліятэкі і тэматычных сайтаў, на якіх размешчаны працы літаратуразнаўцаў (kamunikat.org, feb-web.ru). Знайсці літаратуру па тэме на такіх сайтах верагодней, чым у звычайных пошукавіках.
Для вывучэння матыўнай прасторы паэзіі выкладчык можа выкарыстоўваць праграму Wordle XE "Wordle" . Гэтая праграма можа ўжывацца пры выкладанні студэнтам як гульнёвы элемент, дзеля прыцягнення і актывізацыі ўвагі, заахвочвання да ўласных пошукаў. Таксама яна можа выкарыстоўвацца ў якасці апераджальнага задання: на аснове “воблака тэгаў” XE "\“воблака тэгаў\”"  студэнт або школьнік фарміруе ўяўленне пра творчасць пэўнага паэта, а пасля знаёмства з корпусам тэкстаў высвятляе, наколькі правільным было яго меркаванне. Так, сярод прааналізаванага матэрыялу найбольш прыдатнымі для такіх эксперыментаў з’яўляюцца “воблакі тэгаў” паводле паэзіі Людкі Сільновай і Ігара Бабкова. Па іх можна зрабіць высновы, напрыклад, пра пастаральныя матывы ў Сільновай і экзістэнцыйныя, анталагічныя – у Бабкова. Зразумела, што вынік ніколі не будзе поўным і стопрацэнтным. 

Дзеля чысціні эксперыменту стваральнік мог бы адаптаваць праграму пад розныя мовы (мова арыгіналу – англійская) дзеля таго, каб аўтаматычна выкідаліся з тэкстаў службовыя часціны мовы, якія не нясуць значнай сэнсавай нагрузкі.

Інтэрнэт дае магчымасць сачыць за актуальным літаратурным працэсам, напрыклад, платформа LiveJournal пры вывучэнні матыўнай прасторы сучаснай паэзіі карысная тым, што тут выкладаюць свае творы, як аўтары, якія ўжо зрабілі сабе імя, Аксана Спрынчан – sprynchan, Анатоль Івашчанка – viershnick, Віка Трэнас – vika_trenas, Андрэй Хадановіч – khadanovich, так і маладыя, але перспектыўныя літаратары: Антон Рудак – kabierac, Кірыла Анохін – alyrik.

Заключэнне

Выкарыстанне ІТ XE "ІТ"  у літаратуразнаўстве наогул і беларускім літаратуразнаўстве ў прыватнасці нельга назваць шырокім. Прычына недастатковай папулярнасці разнастайных праграм па вывучэнні фонікі, рытмікі – небяспека фармальнага, выключна статыстычнага падыходу да літаратуры. У беларускім літаратуразнаўстве, да прыкладу, пасля манаграфіі І. В. Жука амаль не з’яўлялася падобных прац, і сам аўтар адышоў ад гэтага кірунку, у наступных сваіх працах выкарыстоўваючы традыцыйныя метады даследавання.
Разам з тым падобныя праграмы, напрыклад, як прааналізаваны вышэй Wordle XE "Wordle" , дапушчальныя як сродак зацікавіць, прыцягнуць увагу на ўводных уроках па тэме. Аднак іх практычна немагчыма выкарыстаць ва ўласным даследаванні.
Найбольш плённа ў працы філолагаў-літаратараў выкарыстоўваюцца магчымасці Інтэрнэта, прычым ён становіцца не толькі сродкам вывучэння, але і аб’ектам даследчыцкай дзейнасці. Адна з найбольш цікавых праблем сучаснага літаратуразнаўства – сеціратура – актыўна вывучаецца  і беларускімі даследчыкамі. Дзякуючы Інтэрнэту, становіцца магчымым праводзіць онлайн-канферэнцыі з аўтарамі, якія жывуць за мяжой, арганізоўваць іх віртуальныя выступы. Многія літаратуразнаўчыя, літаратурныя перыядычныя выданні існуюць цяпер не толькі ў папяровай, але і ў электроннай версіі, або толькі ў электроннай. 
Спіс літаратуры да рэферата
1. Алейнік, Л. Неабсяжная прастора LIVEJOURNAL / Л. Алейнік //Літаратура і мастацтва. – 2009 г. – 27 лістапада. 
2. Аляшкевіч, М. Благасфера vs Папера / М. Аляшкевіч // Рэжым доступу: http://karshytal.livejournal.com/7836.html.
3. Аляшкевіч, М. Думаць пра блогі шкодна для здароўя / М. Аляшкевіч // Рэжым доступу: http://karshytal.livejournal.com/7985.html.
4. Баевский, В. С. Лингвистические, математические, семиотические и компьютерные модели в истории и теории литературы. – М.: Языки славянской культуры, 2001. – 336 с.
5. Вигурский, К8 В., Пильщиков, И. А. Филология и современные информационные технологии XE "информационные технологии"  (К постановке проблемы) / К. Вигурский, И. Пильщиков // Известия Российской академии наук. Сер. лит. и яз. – 2003. – № 2. – С. 9-16.
6. Жук, І. В. Празаічны тэкст: дынаміка рытмавага існавання: манаграфія / І. В. Жук. – Гродна: ГРДУ, 2003. – 234 с.
7. Шаўлякова, І. Культурны двубой, або Сеціратура XE "Сеціратура"  = літаратура? / І. Шаўлякова // Літаратура і мастацтва. – 2009 г. – 16 кастрычніка.
8. Шенгели, Г. Два памятника / Г. Шенгели. – СПб., 1918.

ПРАДМЕТНЫ ЎКАЗАЛЬНІК ДА РЭФЕРАТА

ІТ, 3, 4, 5, 6, 13

LJ, 3, 8, 9

Wordle, 6, 12, 13

блог, 9

“воблака тэгаў”, 6, 7, 8, 12

матывы, 7, 8, 10, 11, 12

Сеціратура, 6, 14



ІНТЭРНЭТ-РЭСУРСЫ Ў ГАЛІНЕ ЛІТАРАТУРАЗНАЎСТВА
eib.bsu.by – Электронная бібліятэка БДУ, у якой прадстаўлена літаратура па розных дысцыплінах, у тым ліку па філалогіі. 
feb-web.ru – Фундаментальная электронная бібліятэка. 

kamunikat.org – Беларуская інтэрнэт-бібліятэка “Камунікат”. На сайце сабраны разнастайныя крыніцы па літаратуразнаўстве.

knihi.by – Інтэрнэт-крама, у якой можна азнаёміцца з навінкамі беларускай літаратуры.
knihi.com – Беларуская інтэрнэт-бібліятэка, у якой у электронным выглядзе захоўваюцца творы беларускай літаратуры і літаратуразнаўчыя працы.
nlb.by – Інтэрнэт-партал Нацыянальнай бібліятэкі Беларусі. На сайце прадстаўлена магчымасць карыстацца электронным каталогам і рабіць замовы.
prajdzisvet.org – Сайт перакладной літаратуры. Тут сабраныя пераклады сусветнай літаратуры на беларускую мовы, круглыя сталы перакладчыкаў, рэцэнзіі, агляды.

АСАБІСТЫ САЙТ

 http://zgubila-guzik.narod.ru/
ГРАФ НАВУКОВЫХ ІНТАРЭСАЎ

	Сумежныя спецыяльнасці

10.01.03. – замежная літаратура
1.Паэтыка мастацкага тэксту ў замежнай літаратуры

2. Традыцыйнае і наватарскае, элітарнае і масавае ў гісторыі замежнай літаратуры і ў творчасці асобных пісьменнікаў
3. Узаемасувязі замежнай і айчыннай літаратур, рэцэпцыя творчасці замежных пісьменнікаў у Беларусі

10.01.08. – тэорыя літаратуры, тэксталогія
1. Змест. Сэнс. Форма. Узроўні формаўтваральнай арганізацыі літаратурнага твора.

2. Суадносіны тэорыі літаратуры, паэтыкі і лінгвістыкі, лінгвістычнай стылістыкі. Спецыфіка мастацкага твора.

3. Літаратура і фальклор: прынцыпы, узроўні, напрамкі ўзаемадзеянняў і ўплываў, спецыфіка іх эстэтычнай значнасці, выніковасці ў нацыянальным, еўрапейскім і сусветным кантэксце.

4. Параўнальнае вывучэнне літаратур: тыпалогія, сувязі.

10.01.09 - фалькларыстыка
1. Міфалогія. Міфалагічныя ўяўленні ў фальклорных творах.

2. Паэтыка фальклорных твораў. Спецыфіка мастацкай вобразнасці.

3. Класіфікацыя і сістэматызацыя сюжэтаў , матываў і іншых элементаў паэтыкі.

4. Адзінства вербальнага і акцыянальнага ў традыцыйнай духоўнай культуры.


	10.01.01.– беларуская літаратура
1. Заканамернасці і тэндэнцыі гісторыка-літаратурнага працэсу розных перыядаў. Праблема традыцый і наватарства ў беларускай літаратуры.

2. Нацыянальная спецыфіка беларускай літаратуры.

3. Творчыя метады і індывідуальныя мастацкія стылі, іх функцыянаванне ў гісторыі беларускай літаратуры.

4. Тыпы і спосабы мастацкага мыслення пісьменніка. Аўтар і яго прысутнасць у творы.

5. Індывідуальнае майстэрства асобных пісьменнікаў.

6. Інтэрдысцыплінарнасць і інтэртэкстуальнасць у мастацкай творчасці беларускіх пісьменнікаў

7. Сістэма вобразаў і паэтыка канкрэтных мастацкіх твораў.

8. Крытыка як від літаратурна-мастацкай творчасці.

Асноўная спецыяльнасць


	Спадарожныя спецыяльнасці

 10.02.01 – беларуская мова
1. Мова мастацкай літаратуры. Праблемы ідыястылю пісьменніка. Двухмоўе і міжмоўнае ўзаемадзеянне ў творах мастацкай літаратуры. Лінгвістыка тэксту.




ТЭСТАВЫЯ ПЫТАННІ ПА АСНОВАХ ІНФАРМАЦЫЙНЫХ ТЭХНАЛОГІЙ
<question type="close" id="314">

        <text>(Карп А. А.) Для таго, каб вылучыць тэкст курсівам, выкарыстоўваецца тэг</text>

        <answers type="request">

          <answer id="1" right="1">і</answer>

          <answer id="2" right="0">br</answer>

          <answer id="3" right="0">b</answer>

          <answer id="4" right="0">hl</answer>

          <answer id="5" right="0">li</answer>

        </answers>

      </question>

<question type="close" id="814">

        <text>(Карп А. А.) Інфармацыйныя тэхналогіі ў літаратуразнаўчых працах прымяняў</text>

        <answers type="request">

          <answer id="1" right="0">Д. Я. Бугаёў</answer>

          <answer id="2" right="0">П. В. Васючэнка</answer>

          <answer id="3" right="1">І. В. Жук</answer>

          <answer id="4" right="0">У. В. Гніламёдаў</answer>

          <answer id="5" right="0">В. В. Акудовіч</answer>

        </answers>

      </question>

ПРЭЗЕНТАЦЫЯ МАГІСТАРСКАЙ ДЫСЕРТАЦЫІ
http://zgubila-guzik.narod.ru/ppt

